
H
izkuntz zaletasunak berez dakar 
hizkuntzenganako kezka eta ardu
ra», da liburuko lehen esaldia, Hit-

zek berek adierazten dute, ezerk baino 
hobeto, nondik nora doan liburu hau. Eus-
kara du sorburu; euskara, helburu, eta 
bidean hausnarketa erdi-historikoa, erdi-
literarioa, euskararen iragan, orain eta gero-
ari buruz. Hiru atalek osatzen dute. Lehe-
na, aitzinsolasaren gisa idatzia, gogoetasu-
na da, Juan San Martinek, biografia-print-
zez jantzirik, 'euskaldun' zergatik egin zen 
azaltzen du. Askotan errepikatzen da gal-
dera liburuko orrialdeetan barrena, obsesi-
boki eta tematsu. Dena dela, hala uste dut, 
euskararen inguruan gabiltzanok behin 
baino gehiagotan egin duguna da. Pentsa 
daitekeen bezala, bakoitzak bere arrazoiak 
eta aitzakiak ditu, baina funtsean biografía 
da erabakigarri; esan nahi dut, bakoitzak 
bizi izandako egoerak, bakoitzaren eskar-
mentuak, egin gaitu euskaltzale. 

Anekdota gisa kontatua bada ere, adie-
razgarri samarra da San Martinek horretaz 
esaten duena. Soldadutza garaian, amari 
gutuna idazteko ggoa zuelarik, konturatu 
omen zen euskararen beharraz. Ondo 

aztertuz gero, mila horrelako daude kon-
tatzeko gurean ere. Anekdotak alde batera 
utzita, liburua irakurri ondoren, Juan San 
Martin gizon jantzia dela esan behar, ez 
euskara-gaian soilik, gai askotan baizik. Ira-
kurle amorratua, ondo ezagutzen du garai-
ko literatura. Bigarren atalean, esaterako, 
azterketa modukoa ekartzen digu, bertan 
azalduz antzinatik gaur eguna arte euska-
rarekin gertatu dena, euskarari buruz idat-
zi dena, alde zein kontra. (Irakurri Una-
munori buruz liburu honetan idatzitakoa), 
Abertzale izanik, euskara ez dakiten politi-
kariak kritikatzen ditu, beraiek mintzatzen 
ez diren hizkuntza (euskara alegia) beste-
ak mintzatzera behartu nahi dituztenak. 


